
§ 37 naapertorlugu apeqqutit (2018-035) akinegarnerat inuuniarnikkut atukkanik
misissuinermut tunngasoq

Asasara Jens Napéatok
Matumani apeqqutit nassiussatit akissutegarfigaakka.

1. Inuuniarnikkut atukkat misissorneqassappata, angajoqqgaat kisimiittut immikkut
anaanat aamma ataatat atugaat pillugit, qanoq tamanna misissuineq
inuiaqatigiinnut naleqassava?

Angajoqqaanut kisimiittunut inuuniarnikkut atukkanik immikkut misissuisogarnissaa
pillugu pilersaarusiortogarnikuunngilaq, aamma misissuinermut taamak ittumut
aningaasartuutit pillugit aalajangersimasumik naatsorsuusiortogarnikuunngilaq.

Naatsorsueqqissaartarfiup sagqummersitaani: “Aningaasaatikilliortut 2016”-imi
nalunaarsuutegartoq, taanna piffissami 2012-imiit 2016-ip tungaanut ilagutariit suuneri
aamma meeqgat angerlarsimaffimmi najugallit amerlassusaat malillugu inersimasut
aningaasaatikilliortut amerlassusaannik annertussusaannillu agguataarisimanermik
takutitsisoq ilisimatitsissutigineqarsinnaavoq.

Pisortanit ikiorsiisarnermut tunngasunik misissuineq ilaatigut angajoggaat kisimiittut,
pisortanit ikiorsiissutinik pisartagaqgartut, aningaasatigut atugaannik attuisussaasoq
aammattaaq ilisimatitsissutiginegarsinnaavoq.

2. Najoqqutassiat nalinginnaasut susassaqarfiup iluani avataanilu inuuniarnikkut
atukkatigut misissuinermi sorliit malinneqarpat?

Inuuniarnikkut atukkatigut misissuinerup ingerlannegarneranut najogqutassianik
Naalakkersuisut aalajangersaanikuunngillat. Inuuniarnikkut atukkatigut misissuinerit
ilisimatusaatigalugu misissuinerit allat malillugit isikkuminartuunissaq aamma
peqgissaarullugu paasiuminartuunissagq pillugu periaatsinik malinniffiussapput.
Taamatuttaaq ilinniarfiit amerlanersaat ileqqorissaarnissamut
najoqqutassagartussaapput, misissuisogartillugulu taakku aamma
malinnegartussaapput.

Inussiarnersumik inuulluagqusillunga

